
				এই পাতাটির মুদ্রণ সংশোধন করা হয়েছে, কিন্তু বৈধকরণ করা হয়নি। 

আকাশের সিঁড়ি






হয়তো বা কোনোদিন আজকের বিশিষ্ট তোমরা

সুযুক্তির সিঁড়ি বেয়ে বেয়ে উঠে গেছ একেবারে

ঊর্দ্ধতলে, ঐহিকের সুবর্ণ মহলে; তখন আমরা—

তোমাদের গূঢ়যুক্তি, মৎস্য ন্যায় বুঝিল না যারা—

প্রত্যহের সমতলে ব্যবস্থিত গরিষ্ঠের নিরাকাঙ্খ ভিড়ে

আকাশের সিড়ি ভেবে অভিপন্ন বোধের তিমিরে।

তোমাদের তন্ত্রবোধে অবিবেক রয়ে গেল যারা,

মন্ত্রশুদ্ধ হইল না, অগত্যাই দণ্ডীমাপে

নৈমিত্তিক ধূসর ধুলায়, তাহাদের চোখের সমুখে

সুযুক্তির স্বর্ণ সিঁড়ি কিংবা আরো

সুজ টিল প্রযোজনা রেখে, বিড়ম্বিত, করও না

তাহাদের সহজ বিবেক। তাহাদের মুক্তি দিও

নানাবিধ প্রাসঙ্গিক পরামর্শ হতে, অনর্থক বুঝে,

যেহেতু ইহারা সব পৃথিবীর সমতলে সমর্পিত প্রাণ॥

